
Përmbledhje e shkurtër rreth  draft
PROJEKTLIGJI PËR TEKSTE SHKOLLORE

Ky draft projektligj për Tekste shkollore, është hartuar duke u mbështetur në nenin 41, paragrafi 4 të  Ligjit  nr. 04/L-032 për Arsimin Parauniversitar në Republikën e Kosovës,   në  bazë të nenit 8, paragrafit 1, nënparagrafit 1.4, nenit 14 paragrafit 1 nënparagrafit 1.7, shtojcës 1, pikës 7 të Rregullores (QRK) nr. 02/2021 për Fushat e Përgjegjësisë Administrative të Zyrës së Kryeministrit dhe Ministrive si dhe Udhëzimit administrativ nr. 03/2013 për standardet e hartimit të akteve normative (GZ, nr. 03/2013, dt. 16.05.2013).
Ky draft projekligj ka për qëllim rregullimin/përcaktimin e normave, standardeve dhe procedurave themelore për hartimin, vlerësimin dhe botimin e teksteve shkollore, materialeve mësimore, mjeteve mësimore, lektyrës shkollore dhe të dokumentacionit pedagogjik në arsimin parauniversitar; përcaktimin e detyrave dhe përgjegjësive të Ministrisë së Arsimit, Shkencës, Teknologjisë dhe Inovacionit (në tekstin e mëtejmë “Ministria”) dhe palëve të tjera sipas përcaktimeve me këtë ligj; krijimin e kushteve për konkurrencë të lirë, transparencë, llogaridhënie dhe ndalimin e konfliktit të interesit për hartimin, vlerësimin dhe botimin e teksteve shkollore, materialeve mësimore, mjeteve shkollore, lektyrës shkollore dhe të dokumentacionit pedagogjik në arsimin parauniversitar.

Qëllimi i konsultimit

Gjatë hartimit të këtij  draftligji për tekste shkollore janë mbajtur shumë takime me anëtarët e grupit punues, të emëruar me vendim të ministres Arbërie Nagavci. Nga procesi i konsultimit marrim opinionet nga tё gjitha palët e interesit, duke siguruar që ky draft projektligj për tekste shkollore  tё  arrij qëllimin që e ka.

